6. SAKABANAKETA ETA INMIGRAZIOA
SAKABANAKETA ZER DEN:

Arazo klasikoa: zelan azaldu taxon baten modu ez jarrai baten agerpena. 
Sakabanaketaren kontrobertsia:
1. Sakabanaketa: taxon bat gune batetatik bestera iristeko barrera bat gainditu du, horrela sakabanaketa gertatuz. (Itsasoa zeharkatuz, mendikatea…)
Honen aldekoak: Darwin, Wallace, Asa Gray.
2. Bikariantza: populazioen arteko barrera hori a posteriori gertatu da. (Glaziar batek populazioa zatitu)
Honen aldekoak: Lyell, Forbes, Hooker.

Nola azaldu Baliko eta Javako tigreen dibergentzia? 
1. Sakabanaketa: tigrea irla batetik bestera joan zen igeri egiten. Azkenean, bi espezie desberdin sortu ziren. 
1. Bikariantza: Bali eta Javako irlak elkar banatu zirenean, irla bakoitzean geratu ziren animaliak bertara moldatu ziren azkenean espezie desberdinak bilakatuz.
60 ko hamarkadan, gertaera bik sakabanaketa hipotesia ezabatu zuten bikariantzaren alde datu pila ekarriz.
1. Plaka tektonikaren teoria
1. Sistematika kladistikoa















Adibidea: Erratiteen familia. Banaketa disjuntu oso nabarmena dauka, leku esberdinetara iritsi aurretik, nola edo hala sakabanatu behar izan ziren.
[bookmark: _GoBack]Kiwia kideatuago dago Ermuarekin Moarekin baino. Seguraski, kiwia, Zelanda Berrira Australiatik iritsia izan da. 

Area kladogramak: zuhaitz filogenetiko baten modukoa da eta ustezko gertaera tektoniko horien segida azaltzen du. 
Adibidea: Kamaleoiak. a kladograma inkongruentea da beheko beste bi kladogramekin. Kamaleoiak ez dira bikariantzaren bitartez agertu baizik eta sakabanaketa prozesuen bidez.
Area kladograma bat taxon kladogramarekin datorrenean, bikariantzaren hipotesia onargarria da.

Filogenia, sakabanaketa biogeorafikoa azaltzeko baliabide ona da.








Badaukagu lurralde bat eta bertan espezie bat dago(A). Tektonika fenomeno baten ondorioz, lurraldea zatikatu egin da, barrera bat sortu da (bikariantza). Populazioak bakartu egin dira eta isolamendu horretan gene jitoak eragina izan du eta espezieak bereizi egin dira (A eta B). Ugal isolamendua lortu dute. Beste fenomeno baten ondorioz, espezietako batek salto egin du beste lurralde batetara eta bertan eboluzionatu egin du beste espezie batetan bilakatuz (C). Filogenia eta banaketa geografikoak bat datoz.
Orain imajina dezagun beste fenomeno tektoniko batek irlan beste apurketa bat sortzen duela. C espezieko batzuk irla berri honetara doaz. Bertan espezie berria sortzen da (E). Filogenia begiratuz, ez dator bat gu espero dugunarekin. C eta E ahaideak dira, beraz, hemendik ondorioztatzen dugu E sakabanaketaz igaro eta eboluzionatu zuela. Batzuetan bikariantzan inkongruentzia agertzen da.

Bikariantzaren geografoak (Nelson, 1981)
Urte horietatik aurrera bikariantzaren biogeografoak nagusitu ziren eta garrantzia kendu zitzaion sakabanaketari. Sakabanakuntza faltsagarria ez zela adierazi zuten eta ondorioz, zientzia ez dela.
Baina beste alde batetik, sakabanakuntzaren alde teknika molekularrak agertu ziren. DNA-sekuentziek leinu desberdinen dibergentzia-uneari buruzko informazioa ematen digute (erloju molekularra). 

7. Zer esan Madagaskarren gainean? Bikariantza ala sakabanaketa izan da hango biotaren erantzulea? 
Biota ikaragarri aberatsa daukan irla da. Badaude bikariantzaren adibide argiak; ostruken fosilak aurkitu izan dira Asian lurraldeen banaketaren ondorioz. Hala ere, sakabanakuntza defendatzen duten adibideak ere badaude, lemureak kasurako. Kontrobertzia handia dago. 



1. Simpson: biogeografo arrazonagarri bat da, ez bikariantzaren aldekoa ez sakabanakuntzaren aldekoa, bien arteko eklestikoa baizik.
1. Alan de Queiroz: Bikariantzaz inola ere azaldu daitezkeen hainbat animalien kasuak bildu izan zituen.

SAKABANAKETA: aleen mugimendua da lurralde batetik kanporantz. Honek abantaila bat dauka, hautespen naturalak faboratuko du progenitoreetatik distantzia batera sakabanatzen direnak. Horrela, lehia murrizten da, beti ere ingurunea egokia izaten jarraitzen bada. Sakabanaketa ulertzeko bi era:
1. Sakabanaketa prozesu ekologiko demografiko gisa: aleak sakabanatu egiten dira distantzia oso txikian.
1. Sakabanaketa prozesu historiko biogeografiko gisa: ale bat, beste inguru berri batetara heldu daiteke; espeziearen esparrua zabaldu egin du.

SAKABANAKETA ETA ESPARRU-HEDAKETA

Sakabanaketa, esparrua zabaltzeko fenomenoa da. Prozesua hurrengoa da:
Bidaiatu eskualde berri batera, gainditu bidean zeharreko baldintza desfaboragarriak, eta abiarazi populazio bideragarri gune egoki batetara. Biogeografoek hiru sakabanaketa-jazokune bereizten dituzte:
1. Jauzikako sakabanaketa (Jump Dispersal): distantzia luzerainoko sakabanaketa, denbora-tarte labur batean ale gutxi-aski batzuek burutua. 
1. Barreiadura (Diffusion; Diffusive Dispersal = sakabanaketa difusiboa): aleak belaunaldietan zehar zabalduz doaz espeziearen esparru-marjinetan (Range Expansion = esparru-hedaketa) 
1. Mendetako migrazioa (Secular Migration): oso esparru-hedaketa astitsua belaunaldi askotan zehar burutua, eta aldaketa ebolutiboak erakus ditzakeena.

1. Jauzikako sakabanaketa: 
1883.urtean kristonako erupzioa gertatu zen eta Sumatra eta Java inguruko irlak guztiz bizigabeak geratu ziren. Ondoren berriro kolonizatu zen .
Baina espezie guztiak ez dira gai biogeografikoki hedatzeko. Hau da, jauzikako sakabanetak alde selektibo bat badauka: zenbait ezaugarri dituzten animaliek arrakastatsuago gertatu daitezke sakabanaketarako.
Distantzia luzerainoko sakabanaketak 3 ondorio ditu:
1/ bide bat eskaintzen du banaketa zabal eta etendunak azaldu ahal izateko
2/ lagundu egiten du ulertzen oso urruneko baina antzeko habitatetako bioten arteko similitude eta diferentziak
3/ azpimarratu egiten du espezie askoren kasuan gizakiak induzituriko distantzia luzerainoko garraioa

2. Barreiadura: 
Deritzo espezie-esparruaren ertzetatik kanporanzko aleen zabaltze gradualari. Astitsua da lorturiko esparru-hedaketa, eta populazio osoak inplikatzen ditu.

Barreiaduraren adibide bat erle hiltzailea izango zen, edo zebra muskuilua. Bipalium kewense turbelarioa ez da ezagutzen nongoa den. Hau oso ohikoa da, irletan egondako mugimendua dela eta ez dago argi espeziak jatorriz nongoak diren.

Aloktono: espezie exotikoa
Kriptogenikoa: jatorri ezkutuko espeziea
Autoktonoa: bertako espeziea


3.Mendetako migrazioa

Buffonen ideia bat izango da kontzeptu hau.
Migrazioa askoz astiroago gertatzen da, hain astiro ezen eboluzioa gerta baitaiteke prozesuan zehar.
Adibide tipikoa gamelidoena da (gamelu, dromedario, llama...), bi migrazio handi izan dutenak, Hego Amerikarantz eta Asiarantz (Ipar Amerikatik) Beringia zubitik, azken glaziazioa baino lehenago. Esparru hedaketarekin batera, alopatrikoki espeziak sortu dira.
Adibide bera izan daiteke gizakiak egindako migrazioak. Hemen ere, migrazio hauetan eboluzioa gertatu da.
Kasu batzuetan, baliteke migrazioa ematea baina espeziazioa ez.

MUGIMENDURAKO MEKANISMOAK

Bagilitate (Vagility) deritzo bizidun batek aktiboki sakabanatzeko duen gaitasunari. 

Pagilitate (Pagility) deritzo pasiboki sakabanatzeko gaitasunari, hau da, kanpo-indarren batek garraiatzen du biziduna.

Sakabanaketa-motak:  (esparrua hedatzen da guzti hauetan)
1/ anemokoria pasiboa (haizeak eragindakoa)
2/ anemokoria aktiboa (haizeak lagundutakoa) 
3/ hidrokoria pasiboa (urak eragindakoa)
4/ hidrokoria aktiboa (ur-korronteek lagundutakoa)
5a/ endozookoria (ingestio, digestio eta egestioz)
5b/ epizookoria (animalia “garraiolari” baten gorputzean itsatsita).



Migrazio deritzo bizidunen mugimendu espazialki eta tenporalki aurresangarriari, ugaltze- eta bazkatze-habitaten artekoa.
Foresia: aldi baterako asoziazioa zeinean bizidun batek bestea eramaten baitu alde batetik bestera (betiko esparruan mantenduz beti ere).

Sakabanaketa pasiboa:

Adibidez, Velella ren bela, anemohidrokoriarako balio dela esan izan da.

Afrika inguruko irlen anfibioen biota endemikoa izugarri aberatsa da nahiz eta hauek oso migratzaile txarrak izan itsasoan zehar. Nola azal genezake hau? Ekaitzak direla eta, lur puzketak askatzen dira eta bertan garraia daitezke animaliak. Ikerketak egin dira eta uretako gazitasuna neurtu da Afrikako kontinentearen zonalde baten inguruan. Erreken ekarpena  edo euriteak direla eta, itsasoko ura nahiko geza izaten da kostalde inguruan. Hala ere, gezatasun hau nabarmenki emendatu edo txikitzen da urtaroaren arabera. Beraz, ustez, askaturiko irla txiki bat nahikoa izango zen beste irla handiago batzuetara anfibio batzuk eramateko.
Beste adibide bat,  katarrinooak Afrikatik Hego Amerikara iritsi ziren antzeko moduaz. 














BARRERA MOTAK:

Barrera deritzo edozein bereizkuntza biotiko edo abiotiko geneen edo aleen mugimendua murrizten duena populazio batetik bestera. Barrerak espezifikoak dira (espezie bakoitzak duen izaera edo ezaugarriengatik barrera gainditzeko duen gaitasuna ezberdina da).

Barrera fisiko/fisiologikoak:
 
•Ozeanoko ura: gazitasun handia 
•Ur geza:  gazitasun apala 
•Basamortuak: ur-eskuragarritasun apala 
•Euri-oihana: ur larregi 
•Ibaiak: zeharkatzeko zailak 
•Mendilerroak: garai/hotzak 
•Ibarrak: apal/epelak 

Ingurune aldakorretan bizi diren organismoek errazago gainditzen dituzte barrerak, moldatuta baitaude ingurune-baldintzen balore altu eta baxuetara.

Sortutako barrerak,  bikarintzatzat hartu behar dira. Barrera hau gerora sortu da eta hau gainditu behar izan da.


Euritopikoa: balentzia ekologiko zabalekoak (tolerantzia tarte zabala).
Estenotopikoa: balentzia ekologiko estukoak (toleranzia tarte estua).
Estenokoriko: esparru estuko banaketa duten espezieak.
Eurikorikoak: esparru zabaleko espezieak.
Korologia: Mapetan banaketa adierazteari deritzo. 

Barrerak modu desberdinean gauzatuko dira segun eta non dauden.
Adb: Costa Rica-n, klimaren izaeragatik, altitude ezberdinetarako barrera gainditu ezinekoa da tenperatura tarteak konstante mantentzen direlako altuera desberdinetan. Hau da, tenperaturak inoiz ez dira berdintzen, beraz, animaliak ezin dira leku batetik bestera igaro. Coloradon, aldiz, urtearen momentu batzuetan, altitude ezberdinetako tenperatura lerroak gainjartzen dira eta barrera gainditzeko posibilitatea egon daiteke.






Barrera fisiologikoaz gain, lehiakideak daudenez sakabanaketa ez da hain zabala izango. Hala nola, txori (pottorro arrunta) batek nahiz eta hegan egin eta aukera izan barrera gainditzeko, lehiakideak direla eta ez dira latitude batetik behera jaitsiko.











Urte sasoiaren arabera barrerak  eratu eta desagertu daitezke. Hala nola, udan, ura dela eta ezin da lurralde batetik bestera pasa. Neguan, aldiz, izozten denez, animaliak gainetik pasa daitezke ondoko irlara. Beste batzuentzat barrera beti egongo da, hibernatzen dauden animaliak ez dute aukerarik izango hau zeharkatzeko.

















Beste barrera mota bat etologikoa izango da. Adibidez, Panama kanalaren eraiketarako, gizakiak eraikitako laku artifial baten ondorioz, kontinentearen parte zen lur-zatia, irla bat eratu zen euri-oihanaren erdian. Hegazti erroldak egitean hau eraiki aurretik eta ostean, ikusi da irlan hainbat hegazti espezie galdu direla (suntsipen lokala). Horietako batzuk Formicarridae-k izan ziren (inurri-jaleak). Nahiz eta hegalariak izan, ez dute lakua zeharkatzen eta soilik kontinentean aurkitzen dira. Honen arrazoia etologikoa (psikologikoa) izango da.
Filopatria/Toki-fideltasuna: ezinezkoa zaie beraien lurraldetik irtetea nahiz eta gaitasunak izan. Jaio diren leku berean hiltzen dira, hau da, patriarekiko oso atxikiak (filopatria) / Leku berdinera itzuli beti (toki-fideltasuna)

TRUKE BIOTIKOA ETA SAKABANAKETA-ARRUTAK

Lurralde batetik bestera sakabanatzeko hiru mota onartzen dira, nahiz eta tarteko egoerak ere aurkitu (kokatzeko zailak).

1) Korridoreak: taxon gehienen mugimendua bideratzen dute lurralde batetik bestera. Ez dute espezie-diskriminaziorik egiten eta espezie-taldekamendu orekatuek zeharkatu ahal izatea baimentzen dute, lurralde biek bestearen espezieak erdietsiz. Bi aldetan espezie kopuru berdina ikusten da.
[image: ]





2/ Iragazkiak: sakabanaketa-arruta errestriktiboagoak dira, espezie batzuek zeharkatzea oztopatzen dutenak (muga fisiologikoak daude), eta bide ematen dietena bertako baldintzak jasateko gai diren organismoei. Ondorioz, pasatu direnak abiapuntuko bioten azpimultzoak dira, eta hainbat taxon falta dira. 
[image: ]






3/ Zozketa-arrutak: oso nekez baimentzen dute zeharkaldia barrera gaitzean barrena. Zailtasun ikaragarrizko eta, beraz, arrakasta-probabilitate txikiko arrutak dira.
Denbora-tarte luzeak asumitzen dira sakabanaketa gerta dadin. (R estrategoa izanik aukera gehiago dago barrera hau gainditzeko). Hala ere, irla guztietan biota dago, aberatsago zein txiroagoa izan.
[image: ]



Adibideak:

1)Korridorea

Historian zehar adibide ezberdinak egon dira. Hala nola, Kretazeoan, ekuatoretik edo, korronte nagusi bat zegoen, lurra zeharkatzen zuena eta animaliek hura aprobetxatu zuten desplazatzeko.
Beste adibide bat, Asia eta Australia artean emandakoa izango zen.
[image: ]

Korridorea egon arren, ez dira animalia guztiak igaroko. Lehenago moldatu beharra dago. Beste guneko baldintzetara moldatzeko gaitasuna izan behar dute, beraz, nolabaiteko iragazkia dago

2)Iragazkiak: 
[image: ]










Iragazkian mugaren bat dagoela ikusten dugun arren, zehazki zein den ez dugu jakingo espezie hauek nola jasango dituzten muga ekologiko hauen eragina. Hauek trantsizio-guneak sortuko dituzte. Erregio biogeografiko guztietan iragazki hau ikusten dugu.
Beherakada ez du zertan izan hain zuzena, hala ere, joera hau mantenduko da.

Panamako kanalak ere iragazkia izan zuen, sabana izatean, soilik pasako ziren horretara moldaturik zeuden animaliak (beraz, ez da korridorea izango). Iparraldeko animaliak arrakastatsuagoak izango ziren kanala zeharkatzen hegoaldekoak baino. 

Migrazio Lessepsiarra: Suez kanala proposatu zuen. Honetan, gazitasuna dela eta muga fisiologikoak zeuden. Itsaso Gorritik Mediterraneora hainbat espezie pasa dira, hala ere, alderantziz, ez da bat ere pasatu. Itsaso Gorrikoak premoldatuta daudelako goranzko bidea egiten. Iriztean gain, gai izan dira zabaltzeko.

3)Zozketa-arrutak

Afrikatik Madagaskarrera pasatzeko “tiketak” behar dira. Beraz, hau duten animalia hauek gai izango dira itsasoa zeharkatzeko, hala nola, hipopotamoa.
Madagaskarren, hipopotamo fosilak behatu dira eta hauek gizakiaren eraginez suntsitu dira. Hiru espezie behatu ziren eta onartu genezake hiru  migrazio egon direla azken milioi urtetan.










Probabilitate txikiko gertaera izan arren, denbora tarte luzeak hartuta, gerta daitekeela onar daiteke eta datuek hau adierazten dute.

Beste adibide bat Hawaai irlak izango dira. Hurbileko irlara milaka kilometro daude eta hau gainditzea oso probabilitate txikiko gertaera izan arren, bertan espeziak ikus genezake.


Mapako lerroek, bertara iritsiriko animalia familiak adierazten dituzte. Logikoa den bezala, puntu urrunenera familia gutxiago iritsiko dira gertuko puntuetara baino.

Horrelako fenomenoak Pazifiko osoan gertatzen dira. 

Behin animalia irletara iritsi direla endemismo (bertakoak bihurtu) eta espeziazioa emango da.

Beste kasu bat: Karibe irletan egindako behaketa batean ikusi zen enborrez osaturiko almadia batean (urakanak eramandako materiaz osaturik) 15 iguana zeudela. Almadi hori, Anguila uharterarte iritsi zen eta urte horretatik aurrera bertan iguanak ikusi dira nahiz eta aldez aurretik ez egon. Adibide frogatua izanik, bestelako hipotesi batzuk indartzen ditu (aldez aurretik azaldurik dagoen anfibioen migrazioa Afrikatik Madagaskarrera).



4)Noeren arka

1973 an McKennak definitutako hitza izango da. Plaka tektoniko txiki bat mugitzen doana, bertan biozenosi oso bat daramala. Horrek, azal dezake gune konkretu batzuetan dagoen azaltzeko zaila den biota. Honen adibide bat India izan daiteke.

Beste kasu bat Europa izan daiteke, orain arte ez zegoen osaturik, zatika zegoen eta hauetariko bakoitzak bere biota zuen. Baliteke batzuk antzekoak izatea, hala ere, beste asko oso ezberdinak izango ziren bestetatik.









5)Hileta-ontzi vikingoa

Noeren arkaren ideia bera da baina biozenosia azaldu ordez, taxozenosia (materia hila) azaltzeko.

FROGA ENPIRIKOAK

Sakabanaketa distantzia handitzean etorriko dira fenomeno biogeografikoak, gurasoengandik urruntzen direlako eta leku berriak kolonizatzen direlako (sakabanaketa demografikoa).













Inmigrazioa ikusirik, bi mota daude, sakabanaketa aktiboa (bagibilitatea), arrakasta handiagoa duena eta pasiboa (pagibilitatea), presentzia txikiagoa dutenak.

KOLONIEN EZARTZEA

Sakabanaketak esangura biogeografikoa eduki dezan, barrera zeharkatu duen bizidunak gai izan behar du populazio bideragarri bat abiarazteko lurralde berrian.

Habitat hautespena: naturan gurasoak nongoak diren ikusirik, joera dago kumeek gurasoen leku berean egoteko. Irla batera iritsiz gero, habitat hautespenarekin ez da arazorik egongo, izan ere, bertan lehia ia arbuiagarria da.

Habitat egokira iristean, bertan kolonia bat ezartzeko probabilitate gehieneko bizidunak ezberdinak izango dira izaeraren (idiosinkrasia)  arabera. Normalean oso egokia izaten da autoernalketa, ale bakar bat gai baita kolonia oso bat eratzeko. Bestalde, paternogenesia ere egokia izango da, berriz ere, eme bakar batek populazio berri bati bidea eman diezaiokeelako. Beste batzuetan, eme ernari bat iriztea nahikoa da, dortoka adibidez. Edo txori aldra (talde txiki bat) bat, bertako aleak taldekoiak direnez, propagulu bat postulatzeko, espezie batzuentzat ere egokia izan daiteke.

Diaspora: bizidun baten edozein zati (espora, zati, aldaxka...) sakabanaketarako moldatua dagoena.

Propagulua: bizidun baten edozein zati (espora, zati, aldaxka...), bizi-zikloko edozein zati, ale edo taldeko indibiduo sakabanaketarako eta populazio berri bat osatzeko moldatua dagoena.
Gazte bat ez da propagulua izango, ez baita gai ugaltzeko.

Populazioa behin lekua kolonizatu duela, espeziazioa eta erradiazioa emango da.

